
GrantIAU I ARIANNU PROSIECTAU CYMUNEDOL MEWN ADEILADAU EGLWYSIG 
Y mae amryw amodau tyn ynglŷn â grantiau at ariannu Adeiladau Eglwysig (o Gronfa Dreftadaeth y Loteri, y Loteri Fawr, Cronfa Datblygu Rhanbarthau Ewrop). Yn aml, bydd y rhain yn effeithio ar y strwythurau y bydd yn rhaid eu creu cyn derbyn grant ac, yn aml, gofynnir i Gorff y Cynrychiolwyr, fel perchennog yr adeilad, gydarwyddo ceisiadau.  
Pan fyddir yn ystyried gwneud cais y bydd yn rhaid iddo ef ei gydarwyddo, rhaid ymgynghori’n fuan â Chorff y Cynrychiolwyr. Ystyriaeth allweddol yn hyn o beth yw i ba raddau y byddai Corff y Cynrychiolwyr yn gyfrifol am ad-dalu’r grant pe methid â chadw ei amodau. Dylid ymgynghori â Chorff y Cynrychiolwyr o leiaf dri mis cyn y dyddiad cau ar gyfer y cais.

Fel rheol, y mae grantiau oddi wrth Gronfa Dreftadaeth y Loteri, Cadw a’r Loteri Fawr yn caniatáu i’r Cyngor Plwyf Eglwysig a Chorff y Cynrychiolwyr dderbyn arian yn uniongyrchol a chadw’r rheolaeth arno. Gall grantiau oddi wrth Gronfa Datblygu Rhanbarthau Ewrop fod yn fwy cymhleth.

Rhoddir isod restr o gwestiynau y bydd Corff y Cynrychiolwyr yn eu hystyried cyn cydarwyddo cais am grant:

1. O dan ba amgylchiadau y gellid gorfod ad-dalu’r grant? A yw hynny’n debygol o ddigwydd? Yn aml, rhaid ad-dalu grant os yw’r deiliad yn gadael yr eiddo cyn pen deng mlynedd. Mewn achos o’r fath, gofynnir i’r Pwyllgor Eglwysi a Gofalaethau sicrhau bod yr eglwys yn rhan o’r cynllun cenhadu am y ddeng mlynedd nesaf o leiaf.

2. Beth yw’r cynlluniau at reoli’r eiddo? A fydd y Cyngor Plwyf Eglwysig yn dal i reoli (yn unol â Chyfansoddiad yr Eglwys yng Nghymru), neu a fydd y corff sy’n rhoi’r grant yn gofyn am i’r prosiect gael ei reoli’n seciwlar gan drydydd parti?   

3. Os gofynnir am reolaeth seciwlar, beth yw cyfansoddiad y grŵp a fydd yn derbyn yr arian? Beth fydd natur y grŵp – ai elusen, ai cwmni cyfyngedig trwy warant?  
4. I bwy y telir y grant?
5. Os yw’r rheolaeth ar yr adeilad, neu ran ohono, yn mynd o afael y Cyngor Plwyf Eglwysig, bydd yn rhaid caniatáu prydles am y ‘gwerth mwyaf’, gan sicrhau y bydd yr adeilad ar gael at ddefnydd grwpiau eglwysig. Bydd hyn hefyd yn bod os yw unrhyw fudiad i gael meddiant unigryw ar yr adeilad.

6. Pa lefel o gefnogaeth weinyddol sydd i’r prosiect?

7. A ellir cyrraedd y targedau a osodir yn amodau’r grant? 

Cymeradwywyd gan yr Is-bwyllgor Eglwysi, 28 Medi 2005













